
KORXONALARDA MOLIYАVIY 
INSTRUMENTLARNING HISOBI 

VA AUDIT MASALALARI

Maxmudov Saidjamol Kadirjanovich
Andijon davlat texnika instituti

“Buxgalteriya hisobi va menejment” kafedrasi
v.b.professor, i.f.d.

Annotatsiya: Ushbu maqola xalqaro moliyaviy hisobot standartlariga moslashtirish, qimmatli 
qog‘ozlarni hisobini tashkiliy masalalarini hal qilish va halqaro moliyaviy hisobot standartlarlari 
asosida auditorlik tekshiruvlarni tashkil etish masalalari keltirilgan.

Kalit so‘zlar: xalqaro moliyaviy hisobot standartalari, xorijiy mezon, qimmatli qog‘ozlar, auditorlik 
faoliyatini milliy standarti, investitsiya, depozit sertifikati, korporativ obligatsiyalar, emissiyaviy 
qimmatli qog‘ozlar, varrant, opsion, hosilaviy qimmatli qog‘ozlar, operatsion audit, muvofiqlik auditi.
Abstract: The article deals with the issues of harmonization with international financial reporting 
standards, the solution of organizational issues of accounting for securities and the organization of 
audits based on international financial reporting standards.

Keywords: international financial reporting standards, foreign standard, securities, national auditing 
standards, investments, certificate of deposit, corporate bonds, equity securities, warrant, option, 
derivative securities, operational audit, complex audit.
Аннотация: В статье рассматриваются вопросы согласования со стандартами международной 
финансовой отчетности, решение организаторских вопросов учета ценных бумаг и 
организация аудиторских проверок на основе стандартов международной финансовой 
отчетности.

Ключевые слова: международные стандарты финансовой отчетности, иностранный стандарт, 
ценные бумаги, национальные стандарты аудита, инвестиции, депозитный сертификат, 
корпоративные облигации, эмиссионные ценные бумаги, варрант, опцион, производные 
ценные бумаги, операционный аудит, комплекс аудит.

K I R I S H
Jahonda iqtisodiyotni modernizatsiya qilish va innovatsion rivojlantirish yirik hajmda 

investitsiyalarni talab qilishi,  mazkur jarayonda qimmatli qog‘ozlar bozori rivojlanishi jamg‘armalarni 
investitsiyalarga transformatsiya qiladi va iqtisodiyot tarmoqlariga investitsiya kiritishga imkoniyat 
yaratadi. Qimmatli qog‘ozlarni birlamchi va qayta sotish bo‘yicha barcha operatsiyalar qimmatli 
qog‘ozlar savdo tizimlarida fond birjasi, elektron savdo va uyushmagan savdo tizimlari orqali amalga 
oshiriladi. “Jahondagi eng yirik 10 ta birja jahon fond bozori kapitallashuvining qariyb 77 foizini yoki 

65,6 trillion AQSh dollarni tashkil qiladi. Ular bo‘yicha birja savdolarining kunlik hajmi 5,0 trillion AQSh 
dollardan oshadi, bu jahon aylanmasining 40,0 foizini tashkil etadi, 22,0 foizi faqat NYSE (New York 
Stock Exchange) va NASDAQ (National Association of Securities and Dealers Automated Quotations) 
birjalariga to‘g‘ri keladi”.[1] Dunyo amaliyotida moliya bozorini boshqarish jarayonlarida moliyalashtirish 
darajasining pasayganligi, ularning oldini olish, iqtisodiyotni erkinlashtirish va korporativ boshqaruv 
jarayonida xalqaro talablarga mos ravishda buxgalteriya hisobi va auditini tashkil etishning turli 
metodologik yondashuvlar asosida yuritilishi kuzatilmoqda. 

O‘zbekiston Respublikasida keyingi yillarda moliyaviy instrumentlardan keng foydalanish 
maqsadida xo‘jalik yurituvchi subyektlar qimmatli qog‘ozlarini dunyodagi mashhur fond birjalari talablari 
asosida ularga joylashtirish natijasida biznesni rivojlanishi va uni samarali boshqarish muammosini hal 
etish, moliyaviy hisobotning xalqaro standartlarini qo‘llash bo‘yicha alohida e’tibor qaratish belgilangan. 

M A V Z U G A  O I D  A D A B I Y O T L A R  S H A R H I
“Moliyaviy hisobotning xalqaro standartlariga o‘tishni jadallashtirish orqali xorijiy investorlarni 

zarur axborot muhiti bilan ta’minlash va xalqaro moliya bozorlariga kirish imkoniyatlarini kengaytirish, 
shuningdek, hisob va audit sohalari mutaxassislarini xalqaro standartlar bo‘yicha tayyorlash 
tizimini takomillashtirish maqsadida” [2] alohida hukumatiz rahbari tomonidan karorlari bilan ham 
belgilab qo‘yilgan. Shuningdek, 2022–2026-yillarga mo‘ljallangan Yangi O‘zbekistonning Taraqqiyot 
strategiyasida “moliya bozoriga xorijiy kapital oqimlarini asosan o‘rta va uzoq muddatga jalb qilish; 
davlat qimmatli qog‘ozlarini norezidentlar tomonidan xarid qilishga ruxsat berish; korporativ qimmatli 
qog‘ozlar bozorida likvidlikni oshirish” [3] kabi vazifalarning belgilanganligi moliyaviy instrumentlar 
hisobi va auditining nazariy hamda uslubiy jihatlatlarini takomillashtirish muhimligini ko‘rsatib beradi.  

O‘zbekistonda moliyaviy instrumentlarni buxgalteriya hisobi va auditi masalasi dolzarb mavzu 
bo‘lib, iqtisodiyotni liberallashtirish sharoitida muhim ahamiyatga egadir. Shu nuqtai nazardan ushbu 
masala bo‘yicha ko‘plab ilmiy ishlar bajarilgan bo‘lib, xo‘jalik yurituvchi subyektlarning faoliyatida 
moliyaviy instrumentlarni hisobga olish va uning auditini tashkil etish masalalari va uning ayrim 
masalalari bo‘yicha ilmiy ishlar bajarilganligini ko‘rishimiz mumkin. Shu jumladan Isroilov B.I. 
tomonidan[4] aksiyadorlik jamiyatlarida hisob siyosatining konseptual asoslari, ularning moliyaviy-
xo‘jalik faoliyatiga salbiy  ta’sir qiladigan debitorlik qarzlari va ularni kamaytirish, aksiyalarning 
fond birjalari va depozitariylar hisobining xususiyatlari, ularning moliyaviy-xo‘jalik faoliyatini tahlili, 
omilli tahlil va uning natijasida mavjud ichki imkoniyatlarni aniqlash yo‘llari ko‘rsatib berilgan. Shu 
jumladan muallifning oldingi ishlarida [5] aksiyadorlik jamiyatlaridagi mol yetkazib beruvchilar oldidagi 
majburiyatlarni baholash, ularni schotlar rejasida aks ettirish, majburiyatlar ustidan nazoratni amalga 
oshirish, boshqaruv qarorlarini qabul qilish, obligatsiyalar hisobi, majburiyatlarni baholash va ularni 
tahlili kabi masalalar yoritilgan. 

T A D Q I Q O T  M E T O D O L O G I YA S I 
Mazkur maqolada, ilmiy abstraksiyalash, induksiya va deduksiya, tahlil va sintez, iqtisodiy-

matematik qiyoslash va guruhlash kabi iqtisodiy tahlil va statistik usullardan keng foydalanilgan.

T A H L I L  V A  N A T I J A L A R
Yurtimizda qimmatli qog‘ozlar bozori muhim va dolzarbligi sababli ushbu masalaga keyingi 

yillarda alohida e’tibor berilmoqda. Qimmatli qog‘ozlar bozori iqtisodiyotdagi bo‘sh pul mablag‘larini 
jamlash va uni investitsiya jarayonlariga yo‘naltirishning muhim vositasidir. Bu boradagi islohotlarning 
dastlabki bosqichi sifatida joriy yil boshida Kapital bozorini rivojlantirish agentligi tuzildi. Davlat 
obligatsiyalari fond bozoriga qayta chiqarildi. Shu bois 2020–2025-yillarda fond bozorini rivojlantirish 
strategiyasini ishlab chiqish rejalashtirilgan. Erkin muomiladagi jami qimmatli qog‘ozlarning yalpi 
ichki mahsulotga nisbatini 2025-yil oxirigacha kamida 10-15 foizga yetkazish mo‘ljallangan”.[6]

Mamlakatimizda joriy yilda chiqarilgan davlat obligatsiyalari valyuta birjasi orqali faqatgina tijorat 
banklariga sotilgan. Fond bozori professional ishtirokchilari soni yuztaga ham bormaydi. Emitentlar 
bilan  soniga bog‘liqligini va uning rivojlanishini tahlil qilish lozim (1-jadval).

1-jadval. O‘zbekiston Respublikasida fond bozori hajmining tahlili [7].

№ Yillar Bitimlar soni Bitimlar hajmi, 
mrld so‘m

Inflyatsiya
% Emitentlar soni

1. 2018 13 750 687,30 14,3 117
2. 2019 32 816 438,82 15,2 112
3. 2020 36 062 578,15 11,1 103
4. 2021 71 489 1 260,51 10,0 108
5. 2022 80 723 4 816,21 12,3 114

Jami 5 yillik X 234 840 1 704,27 X X

Ushbu 1-jadval ma’lumotlaridan ko‘rinadiki, O‘zbekiston Respublikasi fond bozori keyingi yillarda 
juda tez rivojlanmoqda. Ayniqsa fond bozori 2021–2022-yillarda juda tez rivojlanib, shu jumladan 
2018-yili 687,3 mlrd.so‘mni tashkil etgan bo‘lib, 2018-yilda esa nisbatan 2019-yilda kamaygan,  
2020-yilda esa 139,33 mlrd o‘sgan. Bundan tashqari 2021-yili 2022-yilga nisbatan esa 3,82 baravarga 
yoki 3555,7 mlrd.so‘mga oshganligini ko‘rishimiz mumkin (2-jadval).

2-jadval. Viloyatlarning 2023-yilga fond bozori xajmi tahlili.

Oxirgi yillarda O‘zbekiston fond bozori barqaror o‘sish ko‘rsatkichlarini namoyon qilib, qimmatli 
qog‘ozlarga mablag‘larni samarali investitsiyalashning katta imkoniyatlarini ochib, mamlakat moliya 
tizimining tobora ahamiyatli qismiga aylanib bormoqda. 

“Toshkent” RFB rasmiy birja listingiga 2023-yilda 21 aksiyadorlik jamiyatlarining aksiyalari 
kiritilgan bo‘lib, ular jumlasiga tijorat banklari, sug‘urta kompaniyalari, qurilish materiallari ishlab-
chiqarish, agrosanoat kompleksi, energetika, metallurgiya va iqtisodiyotning boshqa sanoat 
tarmoqlariga mansub korxonalar kiradi. 2023-yil 31-may holatiga 106 ta emitentlarning 129,93 mlrd.
so‘mlik  aksiya emitentlarning umumiy bozor kapitallashuviga erishilgan. 

X U L O S A  V A  T A K L I F L A R
Moliyaviy instrumentlar hisobi va auditini takomillashtirish uchun yuqoridagi tahlillardan kelib 

chiqqan holda quyidagi tadbirlarni amalga oshirishi lozim:
1. Bugungi kunda qimmatli qog‘ozlar hisobi va auditning huquqiy asosini takomillashtirish tobora 

dolzarb masalaga aylanmoqda. Bunga, xalqaro bozorlarda faoliyat yuritayotgan kompaniya, korxona 
va banklar o‘rtasidagi o‘zaro aloqa muomilalarining vujudga kelishi va qimmatli qog‘ozlar bozorining 

yanada rivojlanishi  sabab bo‘lmoqda. O‘zbekistonda qimmatli qog‘ozlar bilan bog‘liq  faoliyatini 
hisobga olish va audit tekshiruvi jarayonida auditning xalqaro standartlari talablariga muvofiq 
ravishda o‘tkazilishi iqtisodiyotini rivojlantirish uchun qaratilgan, qolaversa auditorlik faoliyati milliy 
standartlarini ishlab chiqish va uni amaliyotga tatbiq etish masalalari hali to‘liq o‘rganilib chiqilmagan 
deb o‘ylaymiz. 

2. O‘zbekiston Respublikasida amaldagi qonunchilikka ko‘ra, xo‘jalik subyektlari tomonidan 
quyidagi qimmatli qog‘ozlarni muomalaga chiqarish ruxsat etilgan. Buxgalteriya hisobining 21-sonli 
“Buxgalteriya hisobi schotlar rejasi” nomli milliy standartiga ko‘ra, qimmatli qog‘ozlar quyidagi 
schotlarda hisobga olish mo‘ljallangan: 0610- “Qimmatli qog‘ozlar”; 0620- “Sho‘ba xo‘jalik jamiyatlariga 
investitsiyalar”; 0630- “Qarma xo‘jalik jamiyatlariga investitsiyalar”; 0640- “Xorijiy kapital qatnashgan 
korxonalarga investitsiyalar”; 0690- “Boshqa uzoq muddatli investitsiyalar”.[8]

Lekin  O‘zbekiston Respublikasi “Qimmatli qog‘ozlar bozori to‘g‘risida” gi Qonunga ko‘ra, depozit 
sertifikati, korporativ obligatsiyalar, emissiyaviy qimmatli qog‘ozlar kabi turlari to‘g‘risida ham to‘xtalib 
o‘tilgan. Demak, ushbu qimmatli qog‘ozlarni  xam hisobga olish zaruriyati paydo bo‘ladi. Shu sabali 
bizning fikrimizcha, ularni alohida hisobga olish uchun 0610 schotda qo‘shimcha quyidagi schotlarni 
ochish lozim deb o‘ylaymiz.

0611- “Depozit sertifikati”; 0612-  “Korporativ obligatsiyalar”; 0613- “Emissiyaviy qimmatli 
qog‘ozlar” nomli schotlarda ushbu qimmatli qog‘ozlarni alohida yuritish  va ularning turlari va 
emitentlarning nomlari bo‘yicha analitik schotlar ochib yuritish zarur. 

